Dechrau cerdd newydd yn gosod allan aml bechodau ac anwireddau dynion a rhybudd i edifarhau cyn mynd yn rhy hwyr, i’w chanu ar Grimson Felfed.

1.

Dihuned pob rhyw Gymro i gofio’r Arglwydd cyfion

A roed i farw ar fore drwy ddiodde’ yn rhywle ar hoelion;
Dros lawer o bechode dioddefodd bynne o benyd,
Fe’i temtiwyd ef gan gythrel bryd uchel a bradychwyd;
Fe roddodd Crist ei friwie a’i freiniol waed o’i fronne
Dros gamwedde beie’r byd; 
Fe brynodd Crist â’i ddagre (gwir ydoedd) bawb a grede

Ar ôl diodde’ caethle cyd;
Gwae ninne fyw’n ddiystyriaeth a dilyn gwag hudoliaeth
Drwy droi cyfraith dewrfaith Duw; 
Am gablu enw’r Iesu yn ddwys daeredd a’i ddiystyru 
Gochelwn haeddu’r fagddu yn fyw.

2.

Dioddefodd Crist lawn gwaradwydd annedwydd a’i gernodio

I geisio cadw dynion rhag mynd yn union yno;
Hen Suddas frwnt ysgymun mewn gwrthun fodd a’i gwerthe
A phawb am ei ben yn poeri, a Pheder gwedi a’i gwade;
A’i Apostolion prysur mewn diles bwys a dolur

Oedd gysgadur wiwbur waith; 

Nid alle’r rhain mo’i wylio, modd dirfawr, unawr yno 

Gydag efo i’w foddio’n faith;
Crist ydoedd bur ofidus, dug lafur dig wylofus,
Ni chadd gysurus foddus fyw; 

Fe roed ei wiwgorff cyfion yn lledrwydd rhwng y lladron

I gadw dynion gyda Duw.

3.

Ni ddylen ninne ddeffro a gwylio rhag ein gelyn
Gan gymin sydd o syrthni yn tynnu hyd ffordd y tennyn;
Y fall a’i rwyde gwyliwch, na fyddwch yn rhy feddal

Rhag ofn na ddaw’r fath Athro yn faith eto fyth i’w atal;
Fe farne rhai ar Beder pan oedd o yn gwadu ei feister

Fod hynny yn drawster, ffalster ffydd; 
Y ceiliog yno a gane, o’i fwriad edifare, 
Gwnaeth heb ame ymprydie prudd; 

Nyni heb edifaru, nod angall, ond ofer dyngu

Sydd yn ei wadu a’i gablu, gwn; 

Pan fon yn ddig neu’n feddw, yn hyfysg cymrwn heddiw,

Yn ofer arw henwn hwn.

4.

Darogane fydd ym Mhryden am filen dost ryfeloedd,

Geill Duw a’i nefol allu i bob teulu roi bateloedd;
Mae arwyddion union ennyd oreubryd ar yr wybren,
Fe welodd part o bobol ryfeddol siriol seren;
Bu ei ffasiwn hi yn ddiame o fewn pymtheg cant o flwydde

Yn llewyrchu’n ole i barthe’r byd, 

Ac ar ei hôl bu dialedd mewn cyflwr blin dair blynedd 
Drwy newyn ciedd, drymwedd drud;
Pan ddarfu hynny o gystudd fe lithrodd mwy helaethrwydd

Drwy ddwylo’r Arglwydd, dedwydd daith; 
Duw, bydd eto’n gymwys, gu filwr, a gofalus 

I gadw’r ynys, weddus waith.

5.

Ni a wnaethon fawr oferedd disylwedd ar y Sulie,

Rhoi dydd yr Iesu yn wastad i siarad am blesere;
Os aiff un dyn yn ddirgel i’r demel uchel achos

Bydd llawer mewn drygioni yn feddw aneiri’ yn aros;
Yn lle cofio gair yn gymwys am enw Duw daionus 

Drwy gysurus foddus fyd

Fe gofie ddeg yn ddirgel mewn caethran am y Cythrel

Mewn pob chwedel, drafel drud;

Gwae ni, gwae ni’r fath arfer, anufudd dyngu’n ofer

A dilyn pleser gwiwber gwael;
Deffrown o drymgwsg pechod, fe ddichon Duw oddi uchod
Roi inni gymod hynod hael.

6.

Gwnaiff pawb ryw ofer chwaryddieth, oer farieth, i’w ddifyrru,
Gwnaiff rai wrth chwant a natur tan wybyr odinebu;
Ni wnaethon frifo ystlys ein Harglwydd cofus cyfion
A llawer brath wrth bechu i fronne’r Iesu a roeson;
Gwag bleser ac ofergainc yw nefoedd dynion ifainc, 

Am Dduw a’i orseddfainc ni fydd sôn, 
Ond mynd yn weision ofer i’r fall mewn blysig bleser

A gwrando ei fwynder, dyner dôn;
Ni hwyrach i’r Gorucha’ roi terfyn i’r byd yma

Pan fon brysura’ llawna’ llid; 
Pen ddelo’r tân yn fflamie i losgi’r byd a’i bethe
Doir â’n beie i’r gole i gyd.

7.

Fe brifia dydd yr Arglwydd—Och! arwydd—i rai yn chwerw,
Bydd pawb yn crynu o drallod y diwrnod hynod hwnnw;
Bydd rhai yn oer eu nade pan elo’r creigie yn gregin

Am gael gan rhain yn fynych, wedd oernych, syrthio arnyn’;
Fe wahodd Crist y graslon at filoedd o nefolion

I wisgo’r goron gyfion gu, 
Ac yno yr â’r drwg fuchedd i lyn aneiri’ o anwiredd 
I rincian dannedd, diwedd du;
Gwae’r dyn a welo’n wiwlan un golwg ar y geulan

Lle mae trigfan Satan serth;

Fe fydd Cydwybod gwedi bob ennyd yn ei boeni 
Ac ynte wrth losgi’n gweiddi’n gerth.

8.

Cydredwn bawb o rwyde a ffyrnig ffagle uffernol,

I’r nefoedd awn i dario, mae yno groeso i’r grasol;
Ar Grist gwnawn bur weddїo a chredwn iddo yn addas
Na ddelo’r Pab a’i rogri drwy daerni fyth i’r dyrnas;
Duw, cadw Eglwys Loeger rhag llwgwr neu dwyll eger

I fyw’n dyner iawn bob dydd

Na chaffo’r croes Babyddion, rai garw, ddwyn mo’r goron 
Na’r Penne Crynion ffeilsion ffydd;
O! Dduw, cyfarwydda’r bobol, dro gweddus, yn dragwyddol

I wlad hyfrydol haeddol hen; 

Er cymin ein camwedde—Och! adwyth—a’n pechode 
Duw fo’n madde i bawb, Amen.

Dechre Cerydd newydd yn gosod allan amal Beechode ag anwiredde dynion a rhybydd I Edifarhau cin niund yn rhu hwyr, iw Chanu ar Crimson Velfed.

1.

Dihuned pob rhiw gymro, I gofio yr Arglwydd cyfion

a rowd I farw ar fore, drwy ddiodde yn rhiw le ar hoilon,

Dros lawer o bechode dioddefodd byne o benyd

fe a temptiwyd ef gan gythrel Brud uchel a bradychwyd

fo roddodd Crist yn friwie, ai freiniol waed oi frone,

Dros gamwedde beie r byd, fe Brynodd Crist ai ddagre

gwir ydoedd bawb a grede, ar ol diodde baethle cyd

gwae nine fyw yn ddi ystyrieth, a dilin gwag hudolieth,

Drwy droi cyfraith dewr faith Duw, am gablu Enw yr Jesu

yn ddwys dauredd a ddiystyru, gochelwn heyddu’r fagddu’n fyw.

2.

Dioddefodd Crist lawn gwradwydd anedwydd ai gernodio

I geisio cadw dynion rhag mynd yn inion yno,

hen Suddas frwnt ysgymun, mewn gwrthyn fodd ai gwerthe,

a phawb am ei Ben yn pouri a pheder gwedi ai gwade

ai Apostolion prysyr, mewn diles bwys a dolur

oedd gysgadur wiwbur waith, nid alle rhain moi wilio,

modd dirfawr unawr yno, gidag efo iw foddio’n faith

Crist ydoedd bur ofydes dug lafur dig wylofys

Ni chadd gysurus foddys fyw, fe roed ei wiw gorph cyfion

yn Lledrwydd rhwng y lladron I gadw dynion gida Duw.

3.

Ni ddylem ninau ddefro a gwilio rhag ein gelun,

gan gimin sydd o syrthni’n tynu hud ffordd y tenun

y fall ai rwyde gwiliwch na fyddwch yn rhu feddal

rhag ofn na daw’r fath athro yn faith eto fyth iw atal

fe farne rai ar Beder pan oedd o yn gwadu ei feister

fod hynu yn drowsder ffalsder ffydd, y ceiliog yno a gane

oi fwriad edifare, gwnaeth heb ame ymprydie prudd

ny ni heb Edifaru nod angall ond ofer dyngu

Sudd yn ei wadu ai gablu gwn, pan fon yn ddig ne yn fodd.

yn hyfusg cymrwn heddiw yn ofer arw henwn hwn.

4.

Droganau fydd ymrhydain am filen dost ryfeloedd,

geill Duw ai nefol allu I bob teylu roi Bateloedd

mae arwyddion inion enud Oreubrud ar yr wybren

fe welodd part o bobol ryfeddol siriol Seren,

bu ffasiwn he’n ddiame fewn pymtheg cant o flwydde

yn llewyrchu’n ole I Barthe’r byd, ag ar ei hol bu dialedd,

mewn cyflwr blin dair blynedd drwy newyn ciedd dramwedd drud

pan ddarfu hynu o gystydd fe lithrodd mwy helaethrwydd

drwy ddwulo’r Arglwydd dedwydd daith Duw bydd etto yn 

gymwys, gu filwr a gofalus I gadw’r ynus weddus waith.

5.

Ni a wnathon fawr oferedd di sylwedd ar y silie,

Rhoi dydd yr Jesu yn wastad I siarad am blesere

Os ei fun dun yn ddirgel ir demel uchel achos

budd llawer mewn drygioni’n feddw aneiri yn aros,

lle cofio gair yn gymwys am Enw Duw daionus drwy gysurus foddus fud

fe gofie deg yn ddirgel mewn caethran am y cythrel

mewn pob chwedel drafel drud, gwau ni gwae ni fath arfer

anufydd dyngu yn ofer, a dilin pleser gwiwber gwaul

Deffrown o drwmgwsg pechod fe ddichon Duw odduchod

roi ini gymod hynod hael.

6.

Gwneiff pawb riw ofer chwryddieth oer ferieth iw ddifyru

gwneiff rai wrth chwant a natur tan wybyr odinebu

ni wnaethom frifo ysdlus ein harglwydd cofus cyfion,

a llawer brath wrth bechu I frone yr Jesu a roeson

gwag Bleser ag Ofergaing iw nefoedd dynion ifainck

am Dduw ai orsedfaing ni fydd Son ond mynd yn weision ofer,

ir fall mewn blysig bleser, a gwrando ei fwynder dyner don

ni hwyrach ir gorucha roi terfyn ir byd yma

pan fom brysura llowna llid, pen ddelo’r tan yn fflamie

I losgi’r byd ai bethe doir an beie ir gole i gid.

7.

Fe brisia dydd yr Arglwydd och arwydd i rai yn chwerw

Bydd pawb yn crynu o drallad, y diwrnod hynod hwnw

Bydd rhai yn Oer i nade pan Elo yr creigie’n gregin

am gaul gin rhain ’n fynych, wedd oernuch Syrthio arnun

fe wahadd Crist y graslon at filoedd o nefolion

I wisgo’r goron gyfion gu, ag yno yr â drwg fuchedd

I lunn aneiri o anwiredd i rincian danedd diwedd du

gwae’r dyn a welo yn wiwlan un golwg ar y geulan

lle mae trigfan Satan Serth fe fydd cydwybod gwedi

Bob Enyd yn I boeni ag ynte wrth losgi yn gweiddi yn gerh.

8.

Cyd redwn bawb o rwyde a ffyrnig faglau uffernol,

Ir nefoedd awn i dario, mae yno grouso ir grasol

ar grist gnawn bur weddio, a chredwn iddo’n addas,

na ddelo’r pap ai rogri drwy deirni futh ir dyrnas,

Duw cadw Eglwys loeger rhag llwgwr ne dwyl eger

I fyw’n dyner iawn bob dydd na chaffo’r croes babyddion

rai garw ddwyn mor goron nar pene crynion ffeilsion ffydd

O Dduw cyfrwydda ’r bobl dro gwedus yn dagwyddol

I wlad hyfrydol haeddol hên er cunint ein camwedde

och adwyth an pechode Duw fo’n madde i bawb Amen.

Hugh Jones ai cant

Y testun

Argraffwyd yn yr Amwythig tros Evan Ellis. Ysgrifennwyd y dyddiad 1760 mewn llaw ar yr  wynebddalen.

